
ID-DIPARTIMENT GĦALL-KURRIKULU,   

TAGĦLIM TUL IL-ĦAJJA U IMPJEGABILITÀ 
It-Taqsima tal-Assessjar Edukattiv  

 
L-Eżamijiet Annwali għall-Iskejjel Medji 2025  
 

IS-SEBA’ SENA IL-MALTI (L-ORALI) IL-ĦIN: 10 minuti    

 

 IL-KARTA TAL-GĦALLIEMA   

KARTA 1 

  

1A: Il-Qari Mgħajjat                                                                                               2 minuti / 5 marki   

  

L-eżaminatur jagħżel biċċa mis-silta u jistieden lill-istudent/a j/taqraha.   

 

Is-silta: Tellieqa fl-Imnarja 
 

Saqajh ħasshom mimlijin ħeġġa. Kienu qegħdin jikluh biex jibda t-tellieqa. Il-biża’ li 

kellu sa ftit ħin qabel issa kien għeb, l-aktar meta ra l-kompetituri l-oħra. Kienu jew 

imdaħħlin fiż-żmien jew inkella iżgħar minnu fid-daqs. Beda jħoss ruħu ċert mir-rebħa 

saħansitra minn qabel bdiet it-tiġrija. (par. 1) 

Ġużeppi rikeb fuq Ġisku u wara li mxew ftit għamillu s-sinjal biex jibda jittrottja               

bil-mod. Kien qed iħossu kuntent ħafna. Ftit tal-ħin wara beda jiggaloppja. Ħassu 

ħafif, qisu ajkla u ħass li issa seta’ jtir – għalkemm ġwienaħ ma kellux. (par. 2) 

Ġużeppi naqqaslu l-pass sakemm reġa’ kien qed jimxi. Xħin waslu fil-post tat-tluq 

niżel minn fuq dahru u reġa’ ħadu jixrob. Sema’ lil wieħed mill-ġerrejja jgħid illi ftit 

tal-ħin ieħor kellhom itellqu huma fl-ewwel tellieqa. Dak il-ħin stess ra karru jieqaf ftit 

’il bogħod minnhom u minnu tniżżel ħmar ieħor. Kien fih iktar minn Ġisku u jidher li 

wkoll kien għadu ta’ età żgħira. Anke s-sewwieq kien għadu ġuvnott żgħir, ftit ikbar 

minn Ġużeppi. (par. 3) 

Sakemm bdiet it-tellieqa l-ġuvnott qagħad iħarreġ lill-ħmar il-ġdid. Mill-qagħda                  

tal-ħmar u l-mod ta’ kif kien qed jiġi mħarreġ, Ġisku induna li issa kellu kompetitur 

serju. Iċ-ċertezza mir-rebħa li ħass sa ftit ilu issa bdiet titnaqqar mid-dubji li bdew 

jaħkmu lil moħħu. Imma għal ftit, għax ir-rieda ġo fih kienet b’saħħitha. (par. 4) 

(Silta addattata minn Ġisku ta’ Joseph Ferriggi) 

1B: Wieġeb il-mistoqsijiet.                                                                     4 minuti / 5 marki   

   

L-għalliema se jistaqsu wħud minn dawn il-mistoqsijiet. Taħt kull mistoqsija jidhru 

xi tweġibiet ta’ gwida għall-għalliema, iżda għandhom jiġu aċċettati tweġibiet oħra 

li jagħmlu sens.  

  

 

1. Irrakkonta l-ġrajja tas-silta fil-qasir.   

 

• Ħmar li qed jipprepara għal tellieqa. 

 

• Għall-ewwel ħassu tajjeb ħafna għax kien żgur li ħa jerbaħ peress li l-kompetituri 

l-oħra kienu ixjaħ minnu u mhux kbar daqsu. 
 

 

• Mal-wasla tal-kompetitur il-ġdid beda jaqta’ qalbu, iżda fl-aħħar iddeċieda li xorta 

jagħmel l-aħjar li jista’. 

  

2. Ġisku kien diġà qatagħha li ħa jerbaħ. Taħseb li beda jirraġuna tajjeb? 
Għaliex? 

 
 

• Tweġibiet varji. L-importanti li tingħata raġuni valida. 

  

3. Kif tħossok int waqt kompetizzjoni? Ġieli tħossok bħal Ġisku? 

• Tweġibiet varji. L-importanti li tingħata raġuni valida. 

  

4. Kif taħseb li kien qed iħossu sid Ġisku qabel it-tellieqa? Taħseb li kien 

qed iħossu bħal Ġisku? 

• Tweġibiet varji. L-importanti li tingħata raġuni valida. 

1Ċ: It-Taħdit                                                                                                      4 minuti / 5 marki  

   

L-għalliema se jistiednu lill-istudenti jagħmlu taħdita fuq wieħed mit-titli t’hawn 

taħt. L-istudenti jistgħu jiġu mħeġġa fl-iżvilupp tat-taħdita permezz tal-mistoqsijiet.   

  

Agħżel titlu bejn A jew B.    

  

A.  Kompetizzjonijiet bis-sehem tal-annimali  

  

• Liema tipi ta’ annimali taħseb li jistgħu jikkompetu bejniethom? Taf b’xi 
kompetizzjonijiet li jipparteċipaw fihom annimali?  

 
 

• Taqbel li jsiru kompetizzjonijiet li fihom jieħdu sehem annimali? Għaliex? 

• Kif taħseb li jħossuhom l-annimali meta jikkompetu?  

• Kieku inti ddaħħal l-annimal tiegħek f’xi kompetizzjoni? X’tip ta’ kompetizzjoni 

tkun?  

  

JEW  

  

B.  Hemm bżonn ta’ kompetizzjoni fil-ħajja?  

  

• Inti tieħu sehem f’attivitajiet li huma kompetittivi? 
Tista’ tagħtini xi eżempji ta’ attivitajiet 
kompetittivi?  

 
 

• Kif tħossok meta tikkompeti? Għaliex? 

• Taqbel mal-idea ta’ kompetizzjoni?  

• Taħseb li dinja mingħajr kompetizzjoni tkun aħjar 

minn waħda fejn nikkompetu kontra xulxin? 
Għaliex?  

